Commentari didactic

Tier ils fegls da teoria:

Cunquei ch’il text cuntegn fetg bia teoria, eis ei forsa aunc d’avantatg, sch’ils affons han in maletg vitier per ch’els sappien imaginar co il tschurvi vesa propi ora e tgei ch’in receptur ei. Sco gia menziunau san ins era cumbinar bein il text cun las lecziuns da biologia.

Tier il quiz da sguezias:

Il quiz da sguezias ei era concepius sco in giug. Per saver gudignar il quiz ston ils affons denton esser informai fetg bein sur dil text. Ei tonscha pia buca sch’ils affons han legiu atras mo ina gada il text cunquei ch’el cuntegn fetg bia informaziuns scientificas.
Tier ils giugs per il sentiment:

Per sentir meglier ils recepturs dils quals il text tracta dat ei differents giugs. Ils affons emprendan d’enconuscher meglier lur senn da palpar. Ultra da quei vegn era il “luvrar ensemen” trenaus duront il giug dil puzzle. Ils affons han buca mo da palpar bein la tocca, mobein ston era empruar da saver dar vinavon als auters quei ch’els han enta maun e da collavurar per metter ensemen il puzzle aschi spert sco pusseivel. Pil pli eis ei aschia ch’in affon surpren il commando e meina tschels alla finamira, ni ch’ils affons decidan da raquintar en roda dil toc ch’els han enta maun.

